
				এই পাতাটির মুদ্রণ সংশোধন করা প্রয়োজন। 
! २8७ }
হে পুত্র! সত্বর আসিয়া পীযুষধারাসদৃশ ত্বদীয় বিলোকন দ্বারা মদীয় অঙ্গ নিষিক্ত কর । তোমার নিঃসঙ্গত মুহূৰ্ত্তকালের জন্য বিশ্রান্ত হউক। তুমি দয়া করিয়া বন্ধুকাৰ্য্য কর । ৭ । -
আমার এই কথা শুনিয়া সে কেন আমাকে দশন দিতে ক্ষণকাল ও বিলম্ব করিবে ? ( তাহা কখনও নহে ) পল্লববৎ কোমল তদীয় চিত্তের
এরূপ স্বভাব নহে যে কাহারও প্রণয়ভঙ্গ করে । ৮ ।
ধরাধিনাথ শুদ্ধোদন এইরূপ মনোরথদ্বারা তাহার দর্শনের জন্য অগ্রসর হইলে প্ৰব্ৰজ্যাদ্ধারা তদীয় প্রসাদপ্রাপ্ত উদায়ী হর্ষভরে আসিয়া উপস্থিত হইলেন । ৯ ।
নৃপতি উদায়ীকে আনন্দপূর্ণমনা ও প্রব্রজ্যদ্বারা তাহার কুমারের সদৃশ প্রভাবসম্পন্ন দেখিয়া অতিশয় উৎকণ্ঠিত ও অধৈৰ্য্য হইয় সংমোহবশতঃ মুচ্ছৰ্ণ প্রাপ্ত হইয়াছিলেন । ১০ ।
তৎপরে শীতল জলদ্বার সংজ্ঞা লাভ করিয়া জিজ্ঞাসা করিলেন যে, তিনি কি আসিবেন ? তখন উদায়ী বলিলেন যে, হে দেব ! কতিপয় দিম মধ্যেই তিনি সাদরে আপনার নিকট হাসিবেন । ১১ ৷
তৎপরে কয়েক দিন অতীত হইলে, ভগবান কুমার ভিক্ষুগণনুযাত হইয়া সৰ্বর্ণার্থসিদ্ধিসম্পন্ন দেবগণসহ শনৈঃ শনৈঃ আকাশমাগে আসিয়াছিলেন । ১২ ৷
কুমার স্বৰ্গীয় সুন্দরীগণের পাণিপদ্মদ্বারা সমৰ্পিত মন্দারমালায় ভূষিত হইয়া স্বর্গগঙ্গার ফেণকূটদ্বারা হাস্যময়বৎ পরিদৃশ্যমান হিমাদ্রির ন্যায় শোভি ত হইয়াছিলেন । ১৩ । - মেঘের সহিত সঙ্ঘটন হওয়ায় প্রশ্বলিত এবং শব্দায়মান সুবর্ণঘটিকাসমন্বিত বহু বিমান দ্বারা দি খসকল যেন শাস্তার প্রতি ভক্তিবশতঃ স্তব করিতেছিল । ১৪ ।
বিদ্যাধর ও সিদ্ধগণসমন্বিত দেবগণ শ্বেতছত্র দ্বারা সূৰ্য্য ও তারকা

